
Ymarfer y dyfodol
Sut berson wyt ti?
gan Frances Jones
Rhannwch y dosbarth yn barau a rhowch y cwestiynau isod i bob pâr. Rhaid i bob partner gael cyfle i ateb y cwestiynau. Yna, gellir mynd ati i drafod y dehongliad ar y diwedd. Gall hynny esgor ar drafodaeth yn y dosbarth.

Fersiwn y gogledd
Pan fyddi di’n cael gwahoddiad i briodas, fyddi di

a) Yn mynd allan a phrynu gwisg newydd a phopeth i fynd efo hi?

b) Yn prynu rhywbeth i fynd efo rhywbeth sydd gen ti’n barod?

c) Yn mynd i’r briodas yn gwisgo rhywbeth sydd gen ti’n barod er mwyn gwario dy arian ar gael amser da?

Rwyt ti awydd pâr newydd o esgidiau. Fyddi di’n prynu

a) Pâr o esgidiau Jimmy Choo?

b) Pâr o ‘boots’?

c) Treinyrs?

Rwyt ti’n mynd ar dy wyliau. Fyddi di’n pacio dy bethau i gyd mewn

a) Cês dillad, bag llaw a chas colur?

b) Cês dillad?
c) Sach deithio?
Rwyt ti’n mynd ar wyliau AM DDIM. Fyddi di’n dewis

a) Penwythnos moethus mewn sba iechyd?
b) Wythnos yn Ibiza yn clybio efo ffrindiau?
c) Pythefnos yn teithio ym Mheriw?
Rwyt ti’n mynd i gaffi efo ffrindiau. Be’ fyddi di’n fwyta?

a) Salad efo saws sy’n isel mewn calorïau

b) Bagét salad

c) Pysgod a Sglodion

Rwyt ti’n mynd i’r sinema. Pa fath o ffilm fyddi di’n dewis?

a) Ffilm sentimental Americanaidd

b) Ffilm i’r teulu cyfan

c) Ffilm antur bob tro
Mae dy ystafell wely ……?

a) Yn lliwgar

b) Yn gynnes a chlyd

c) Yn flêr ac ymarferol

Be’ ydy dy hoff siopau dillad?

a) Siopau cynllunwyr drud ar y stryd fawr

b) Siopau bychain annibynnol

c) Marchnadoedd a siopau bargen

Mae dy bartner yn mynd â ti allan am swper. Fyddi di’n dewis

a) Bwyty rhamantaidd?
b) Byrgyr a sglodion?
c) Picnic yn y parc?
Rwyt ti mewn ffilm i bobl ifanc. Pa ran fyddi di’n ei chwarae?

a) cheerleader
b) ffrind

c) rebel

Llawer o atebion ‘A’

Rwyt ti’n hoffi pethau neis,neis. Rwyt ti’n hoffi dy ddillad a phethau crand! Rwyt ti wrth dy fodd yn cael maldod a mwythau a chael sgyrsiau â ffrindiau. 

Llawer o atebion ‘B’

Rwyt ti’n berson teuluol. Rwyt ti’n hoffi cael hwyl a dwyt ti ddim yn cymryd dy hun o ddifrif yn ormodol. Rwyt ti’n ffrind da ac yn dod ymlaen yn dda efo pawb yn gyffredinol.

Llawer o atebion ‘C’
Rwyt ti’n gwybod pwy wyt ti ac yn gwybod dy feddwl dy hun. Does dim ots gen ti be’ mae pobl eraill yn ei feddwl ac rwyt ti’n hoffi cael hwyl. Rwyt ti’n anturus, yn bwyta be’ sy’n cymryd dy ffansi, yn berson hamddenol ac yn hoffi bod yn yr awyr agored

Fersiwn y de
Pan fyddi di’n cael gwahoddiad i briodas, fyddi di

a) Yn mynd allan a phrynu gwisg newydd a phopeth i fynd gyda hi?

b) Yn prynu rhywbeth i fynd gyda rhywbeth sydd gyda ti’n barod?

c) Yn mynd i’r briodas yn gwisgo rhywbeth sydd gyda ti’n barod er mwyn gwario dy arian ar gael amser da?

Rwyt ti eisiau pâr newydd o esgidiau. Fyddi di’n prynu

a) Pâr o esgidiau Jimmy Choo?

b) Pâr o ‘boots’?

c) Treinyrs?

Rwyt ti’n mynd ar dy wyliau. Fyddi di’n pacio dy bethau i gyd mewn

a) Cês dillad, bag llaw a chas colur?

b) Cês dillad?
c) Sach deithio?
Rwyt ti’n mynd ar wyliau AM DDIM. Fyddi di’n dewis

a) Penwythnos moethus mewn sba iechyd?
b) Wythnos yn Ibiza yn clybio gyda ffrindiau?
c) Pythefnos yn teithio ym Mheriw?
Rwyt ti’n mynd i gaffi gyda ffrindiau. Beth fyddi di’n fwyta?

a) Salad gyda saws sy’n isel mewn calorïau

b) Bagét salad

c) Pysgod a Sglodion

Rwyt ti’n mynd i’r sinema. Pa fath o ffilm fyddi di’n dewis?

a) Ffilm sentimental Americanaidd

b) Ffilm i’r teulu cyfan

c) Ffilm antur bob tro

Mae dy ystafell wely ……?

a) Yn lliwgar

b) Yn gynnes a chlyd

c) Yn anniben ac ymarferol

Beth yw dy hoff siopau dillad?

a) Siopau cynllunwyr drud ar y stryd fawr

b) Siopau bychain annibynnol

c) Marchnadoedd a siopau bargen

Mae dy bartner yn mynd â ti allan am swper. Fyddi di’n dewis

a) Bwyty rhamantaidd?
b) Byrgyr a sglodion?
c) Picnic yn y parc?
Rwyt ti mewn ffilm i bobl ifanc. Pa ran fyddi di’n ei chwarae?

a) cheerleader
b) ffrind

c) rebel

Llawer o atebion ‘A’

Rwyt ti’n hoffi pethau neis,neis. Rwyt ti’n hoffi dy ddillad a phethau crand! Rwyt ti wrth dy fodd yn cael maldod a mwythau a chael sgyrsiau â ffrindiau. 

Llawer o atebion ‘B’

Rwyt ti’n berson teuluol. Rwyt ti’n hoffi cael hwyl a dwyt ti ddim yn cymryd dy hun o ddifrif yn ormodol. Rwyt ti’n ffrind da ac yn dod ymlaen yn dda gyda phawb yn gyffredinol.

Llawer o atebion ‘C’

Rwyt ti’n gwybod pwy wyt ti ac yn gwybod dy feddwl dy hun. Does dim ots gyda ti beth mae pobl eraill yn ei feddwl ac rwyt ti’n hoffi cael hwyl. Rwyt ti’n anturus, yn bwyta beth sy’n cymryd dy ffansi, yn berson hamddenol ac yn hoffi bod yn yr awyr agored

